
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ՎԻՃԱԿԱԳՐԱԿԱՆ  ԾԱՌԱՅՈՒԹՅԱՆՆ ԱՐՏԱԲՅՈՒՋԵՏԱՅԻՆ  ՀԱՇԻՎ  ԲԱՑԵԼՈՒ  ԹՈՒՅԼՏՎՈՒԹՅՈՒՆ  ՏԱԼՈՒ  ՄԱՍԻՆ

«Հայաստանի Հանրապետության  բյուջետային համակարգի մասին»  Հայաստանի Հանրապետության օրենքի 15-րդ հոդվածի 9-րդ մասին համապատասխան` Հայաստանի  Հանրապետության կառավարությունը         ո ր ո շ ու մ  է .

        Թույլատրել  Հայաստանի Հանրապետության ազգային վիճակագրական ծառայությանն իրեն սպասարկող Հայաստանի Հանրապետության ֆինանսների նախարարության գանձապետական ստորաբաժանումում Հայաստանի Հանրապետությունում 2011 թվականի մարդահամարի նախապատրաստման ու անցկացման աշխատանքների իրականացման շրջանակներում դոնոր երկներից և կազմակերպություններից ակնկալվող ֆինանսական միջոցների շրջանառությունն ապահովելու նպատակով բացել արտաբյուջետային հաշիվ: Արտաբյուջետային հաշվի գործողության ժամկետը  մինչև  2013 թվականի դեկտեմբերի 31-ն է : 

         ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

                            ՎԱՐՉԱՊԵՏ                                                                   Տ. ՍԱՐԳՍՅԱՆ     

                                                               ՀԻՄՆԱՎՈՐՈՒՄ
«Հայաստանի Հանրապետության ազգային վիճակագրական ծառայությանն արտաբյուջետային հաշիվ բացելու թույլտվություն տալու մասին» Հայաստանի Հանրապետության  կառավարության որոշման նախագծի
           ՀՀ 2011թ. մարդահամարի նախապատրաստման և անցկացման համապետական հանձնաժողովի 2009թ. մայիսի 20-ի անդրանիկ նիստում հավանության է արժանացել Հայաստանի Հանրապետությունում 2011թ. մարդահամարի նախապատրաստման, անցկացման և նյութերի մշակման ծախսերի նախահաշիվը` մշակված 2009-2013թթ. համար, որը կազմում է 2,5 մլրդ. դրամ (ավելի քան 6,7 մլն ԱՄՆ դոլոր): ՀՀ ֆինանսների նախարարության ծրագրային գնահատման կանխատեսումներով վերոնշյալ գումարի միայն 21%-ն է հնարավոր ֆինանսավորել  ՀՀ  պետական բյուջեից:

          Անհրաժեշտ մնացած գումարը հայթհայթելու նպատակով ՀՀ կառավարությունը օժանդակության խնդրանքով դիմել է դոնոր կազմակերպությունների և երկրների: Արձագանքելով ՀՀ 2011թ.  մարդահամարի անցկացմանը  Դոնորների կողմից օժանդակելու վերաբերյալ ՀՀ կառավարության խնդրանքին, 20.10.2010թ. ստացվել է Նորվեգիայի արտաքին գործերի նախարարության կողմից հաստատված «Մարդահամար 2011», ARM-10/004 Դրամաշնորհային գրությունը` 3500000 նորվեգական կրոնի աջակցություն տրամադրելու վերաբերյալ: Բանակցություններ են վարվում ՀՀ-ում Շվեյցարիայի զարգացման և համագործակցության գործակալության  ազգային ծրագրի ներկայացուցիչի հետ Շվեյցարիայի կառավարության կողմից տրամադրվելիք 400000 Շվեյցարական ֆրանկի աջակցության ուղղությունները հստակեցնելու համար: Միաժամանակ, արձագանքելով ՀՀ 2011թ.  մարդահամարի անցկացմանը  Դոնորների կողմից օժանդակելու վերաբերյալ ՀՀ կառավարության խնդրանքին,  2010 թվականի  նոյեմբերի 22-ին   անցկացվեց  Համաշխարհային բանկի Երևանյան գրասենյակի նախաձեռնությամբ  Դոնորների կոորդինացիոն երկրորդ հավաքը, ինչի արդյունքում հնարավոր են ֆինանսական աջակցություններ  նաև այլ դոնորներից:

          Վերոհիշյալով պայմանավորված, ինչպես նաև  հաշվի առնելով այն հանգամանքը, որ ՀՀ 2011թ. մարդահամարի ծախսերի նախահաշվով սահմանված գումարներն ամբողջությամբ դեռ չեն ձևավորվել և բացի Նորվեգիայի և Շվեյցարիայի կառավարություններից սպասվում են նաև ՀՀ 2011թ. մարդահամարի նախապատրաստման, անցկացման, նյութերի մշակման և հրապարակման հետ կապված աշխատանքերին այլ դոնորների մասնակցություն, ՀՀ 2011թ. մարդահամարի կազմակերպման գործառույթների իրականացման նպատակով անհրաժեշտություն է առաջացել բացել արտաբյուջետային մեկ միասնական  հաշիվ (գործողության ժամկետը`   մինչև   2013թ.   դեկտեմբերի 31-ն է)` ՀՀ   ԱՎԾ-ին   դոնոր   երկրներից և կազմակերպություններից որպես դրամաշնորհ տրամադրվող   ֆինանսական  միջոցների  տնօրինման   համար:

         Որոշման նախագծի ընդունումը հրատապ է, քանի որ Նորվեգիայի արտաքին գործերի նախարարությունից  տեղեկացվել է, որ վերոնշյալ գումարը հատկացնելու ծրագրի ժամկետը  մինչև  սույն թվականի դեկտեմբերի 1-ն  է, իսկ Շվեյցարական  ծրագրի հաստատաման ժամկետ է սահմանվել մինչև սույն թվականի դեկտեմբերի 15-ը,  և  ՀՀ ԱՎԾ-ն շտապ պետք է ներկայացնի արտաբյուջետային հաշվեհամար:

   ՀՀ    Ազգային վիճակագրական ծառայություն
ԱՄՓՈՓԱԹԵՐԹ

“Հայաստանի Հանրապետության ազգային վիճակագրական ծառայությանն արտաբյուջետային հաշիվ բացելու թույլտվություն տալու մասին” Հայաստանի Հանրապետության  կառավարության  որոշման  նախագծի  վերաբերյալ շահագրգիռ  մարմինների  առաջարկությունների քննարկման  արդյունքների  մասին    
	Առարկության, առաջարկության հեղինակը¸

Գրության ստացման ամսաթիվը,  գրության համարը
	 Առարկության. առաջարկության բովանդակությունը 
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն 22.11. 2010թ. թիվ  1/3.3/9239-10 գրություն
	Նախագծի վերաբերյալ  դիտողություն և առաջարկություն  չունի:
	Ընդունվել է:
	


                                                                              ՀՀ    Ազգային վիճակագրական ծառայություն
